
				এই পাতাটির মুদ্রণ সংশোধন করা প্রয়োজন। 
১ 8 ৬
তুমি বীমাভিলাষ করিও না । ইহ। নীলীরাগের ন্যায় তোমার হৃদয়ে সংসত্ত হইয়াছে ; যেহেতু তুমি এখনও বিরক্ত হইতে পারিতেছ না । ৯০ ৷
রতি প্রারম্ভ কালে তৎকালে কাতর ব্যক্তিকে অন্ধ করে । পরে মুখ্যাঙ্গসঙ্গম সমাপ্ত হইলে জুগুপ্তার ন্যায় তাহাকে আলিঙ্গন
করে । ৯১ ৷
লোক বিষয়াস্বাদে আসক্তিবশতঃ পাপমিত্র ইন্দ্রিয়গণকর্তৃক দুঃসহ দুঃখরূপ আবৰ্ত্তময় নরকে পতিত হয় । ৯২ ৷
কুসঙ্গম পচা মাছ হইতে উদগত পূতিগন্ধের ন্যায় লেশমাত্র স্পর্শদ্বারাই লোককে অধিবাসিত করে । ৯৩ ৷
কল্যাণমিত্রের সম্পর্ক সৰ্ব্ব প্রকারেই মঙ্গলজনক। উহা সুগন্ধের হ্যায় ব্যাপ্ত হইয়া মহাৰ্হতা সম্পাদন করে । ৯৪ ৷
ভগবান স্বয়ং সৎ ও অসৎ পথের বিষয় নন্দকে বলিয়া ভ্রাণ ও স্পর্শ দৃস্টাস্তে তাহাকে সঙ্গদেশনা করিয়াছিলেন । ৯৫ ৷
অনন্তর ভগবান ননদকে সঙ্গে লইয়া গন্ধমাদন পরর্বতে গমন করিলেন । তথায় বিরিঞ্চি চমরীবালব্যজন দ্বারা তাহাকে বাজিত করিতে লাগিলেন । ৯৬ ৷
তথায় ভগবান জিন নন্দকে দাবানলে দগ্ধদেহ ও অত্যন্ত ক্লিষ্ট একটা কাণ মৰ্কটপে দেখাইয়া বলিয়াছিলেন। ৯৭।
নন্দ, এই নিন্দনীয়াকৃতি মৰ্কটকে দেখিতেছ কি ? এই মৰ্কটাও কোনও ব্যক্তির নিকট প্রিয়দর্শন ও রুচিপাত্র । ৯৮ ৷
ইহ জগতে ভাল বা মন্দ কিছুই নাই। অনুরাগই রমণীয় দেখে । যে যাহার প্রিয়, সেই তাহার নিকট সুন্দর। নন্দ তুমি পক্ষপাত ন৷
করিয়া সত্য কথা বল। এই মৰ্কট ও তোমার সুন্দরীর লাবণ্যের প্রভেদ কি ? ৯৯—১০০ ।

